ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը
«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի այսուհետ՝ Նախագիծ մշակման անհրաժեշտությունը պայմանավորված է օրենքով և կանոնադրությամբ Շրջակա միջավայրի նախարարության էկոպարեկային ծառայությանը այսուհետ՝ Ծառայություն վերապահված լիազորությունների և խնդիրների իրականացման համար անհրաժեշտ պայմաններ ստեղծելու, նրա բնականոն գործունեությունը ապահովելու, Ծառայության կենտրոնական մարմնի ապարատի մի մասը,  Ծառայության Երևան քաղաքի և Արմավիրի մարզային վարչությունը, ինչպես նաև Սյունիքի մարզային վարչության Սյունիքի և Սիսիանի տեղամասերը տեղակայելու, ծառայողների համար պատշաճ աշխատանքային պայմաններ ստեղծելու հետ։
Շրջակա միջավայրի նախարարության անտառային կոմիտեն (այսուհետ՝ Կոմիտե) 2024 թվականի հունվարի 1-ից անվանափոխվել է Ծառայության և «Էկոպարեկային ծառայության մասին» օրենքով ստանձնել ամբողջովին նոր գործառույթներ իրականացնելու լիազորություններ, մասնավորապես՝ պետական անտառներում, անտառային հողերում և բնության հատուկ պահպանվող տարածքներում պահպանության և օրենսդրության կիրառման նկատմամբ պետական հսկողության իրականացման գործառույթները։
Ծառայության կանոնադրության համաձայն՝ Ծառայության կողմից Հայաստանի Հանրապետության ողջ տարածքով ծառայություն իրականացնելու նպատակով ստեղծվել են 7 տարածքային ստորաբաժանումներ (մարզային վարչություններ)։
Ծառայության անձնակազմը բաղկացած է 1176 հաստիքային միավորից, որոնցից 114 հաստիքային միավորը նախատեսված է կենտրոնական մարմնի գործառույթների իրականացման համար, իսկ 1062 հաստիքային միավորը՝ 7 տարածքային ստորաբաժանման (մարզային վարչության) գործառույթների իրականացման համար։
Ծառայության կենտրոնական մարմինը 2024 թվականի հունվարի 1-ից իր գործառույթներն իրականացնում է Հայաստանի Հանրապետության կառավարության 2023 թվականի հունիսի 22-ի «Տարածք հետ վերցնելու և ամրացնելու մասին» N 1015-Ա որոշմամբ Կոմիտեին ամրացված քաղաք Երևան, Նորք-Մարաշ, Արմենակյան փողոց 129 հասցեում գտնվող շենքի 2-րդ հարկից 289.2 քառ. մետր մակերեսով տարածքում (այսուհետ՝ տարածք)։
Տարածքն ամրացվել է Կոմիտեին` հաշվի առնելով 55 հաստիքային միավորից (փաստացի 35) բաղկացած անձնակազմը։
Ծառայության կենտրոնական մարմնի հաստիքային միավորները Կոմիտեի հաստիքային միավորների նկատմամբ աճել է 161,8 %-ով։
Ծառայության տարածքային ստորաբաժանումներն (մարզային վարչություններն) իրենց գործառույթներն իրականացնում են 25 տեղամասերի միջոցով։
Վերոնշյալով պայմանավորված անհրաժեշտություն է առաջացել Ծառայությանը ամրացնել անշարժ գույքեր։
Քաղաք Երևան, Ա․ Արմենակյան 129 հասցեում գտնվող շենքի 5-րդ հարկը 450․5 քառ․ մետր մակերեսով օգտագործվելու է Ծառայության կենտրոնական մարմնի մի մասի, ինչպես նաև Երևան քաղաքի և Արմավիրի մարզային վարչության տեղակայման նպատակով, մասնավորապես՝ անշարժ գույքն օգտագործվելու է որպես ծառայողների աշխատասենյակներ, վարչական նյութերի պահասենյակ, ծառայողական զենքի և սպառազինության պահասենյակ, սանհանգույց։
ՀՀ Սյունիքի մարզ, քաղաք Գորիս, Սյունիքի 15 հասցեում գտնվող 346․1 քառ մետր մակերեսով 1-ին և 2-րդ հարկերը միասին վարչական շենքն օգտագործվելու է Ծառայության Սյունիքի մարզային վարչության Սյունիքի և Սիսիանի տեղամասերի տեղակայման համար, մասնավորապես՝ օգտագործվելու է որպես ծառայողների աշխատասենյակներ, վարչական նյութերի պահասենյակ, ծառայողական զենքի և սպառազինության պահասենյակ, սանհանգույց։
 	 
2. Առաջարկվող կարգավորման բնույթը
Նախագծով առաջարկվում է Հայաստանի Հանրապետության սեփականություն հանդիսացող՝ Հայաստանի Հանրապետության առողջապահական և աշխատանքի տեսչական մարմնին ամրացված՝ քաղաք Երևան, Արմենակյան փողոց, թիվ 129 հասցեում գտնվող շենքի 5-րդ հարկը՝ 450.5 քառ. մետր մակերեսով և 553507,14 ՀՀ դրամ սկզբնական արժեքով, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված՝ Հայաստանի Հանրապետության սեփականություն հանդիսացող, ՀՀ Սյունիքի մարզ, քաղաք Գորիս, Սյունիքի փողոց, թիվ 15 հասցեում գտնվող՝ 346․1 քառ․ մետր մակերեսով և շուկայական արժեքին մոտարկված 27․056․180 ՀՀ դրամ կադաստրային արժեքով վարչական շենքը հետ վերցնել վերը նշված պետական մարմիններից և ամրացնել Ծառայությանը՝ օրենքով և կանոնադրությամբ Ծառայությանը վերապահված լիազորությունների և խնդիրների իրականացման համար անհրաժեշտ աշխատանքային պայմանների ստեղծման, Ծառայության կենտրոնական մարմնի ապարատի մի մասի, Ծառայության Երևան քաղաքի և Արմավիրի մարզային վարչության և Ծառայության Սյունիքի մարզային վարչության Սյունիքի և Սիսիանի տեղամասերի տեղակայման նպատակով։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Ծառայության կողմից:

4. Ակնկալվող արդյունքը
[bookmark: _GoBack]Նախագծի ընդունմամբ կլուծվի Ծառայության կենտրոնական մարմնի կառուցվածքային ստորաբաժանումների մի մասի, Ծառայության Երևան քաղաքի և Արմավիրի մարզային վարչության, ինչպես նաև Սյունիքի մարզային վարչության Սյունիքի և Սիսիանի տեղամասերի տեղակայման հարցը,  Ծառայության կենտրոնական մարմնի կառուցվածքային ստորաբաժանումների և նշված ստորաբաժանումների համար կստեղծվեն ծառայության համար անհրաժեշտ աշխատանքային պայմաններ, որի արդյունքում համապատասխան տարածքներում կբարձրանա Ծառայությանը վերապահված լիազորությունների և խնդիրների իրականացման արդյունավետությունը։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային /կամ այլ ռազմավարություններ
Նախագիծն ուղիղ կապված չէ ռազմավարական փաստաթղթերի հետ։
